КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса административно-территориальнӧй тэчасноглысь реестр  нуӧдан  пӧрадок йылысь” Коми Республикаса Веськӧдлан котырлӧн 2007 во лӧддза-номъя тӧлысь 20 лунся 122 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
Пыртны “Коми Республикаса административно-территориальнӧй тэчасноглысь реестр  нуӧдан пӧрадок йылысь” Коми Республикаса Веськӧдлан котырлӧн 2007 во лӧддза-номъя тӧлысь 20 лунся 122 №-а шуӧмӧ татшӧм вежсьӧмъяс:
1) 2 пунктын “да Коми Республикаса Веськӧдлан котырлӧн” кывъяс киритны;
2) 3 да 4 пунктъяс киритны;
3) Коми Республикаса административно-территориальнӧй тэчасноглысь реестр  нуӧдан пӧрадокын, мый вынсьӧдӧма шуӧмӧн (содтӧд):
а) 3 – 5 пунктъяс гижны тадзи:
“3. Реестрсӧ нуӧдӧ Коми Республикаса Юралысьлӧн Администрация.
4. Реестрсӧ нуӧдӧны электроннӧя содтӧдын индӧм форма серти.
5. Реестрӧ колӧ пыртны став административно-территориальнӧй юкӧнсӧ, административнӧй мутассӧ, Коми Республикаса олан пунктсӧ (водзӧ – Коми Республикаса административно-территориальнӧй единицаяс).”;
б) содтыны татшӧм сюрӧса 6 – 8 пунктъяс:
“6. Реестр нуӧдӧмӧ пырӧны татшӧм уджъяс:
1) Коми Республикаса административно-территориальнӧй единицаяс йылысь тӧдмӧгъяс пыртӧм;
2)  Коми Республикаса административно-территориальнӧй единицаяс йылысь тӧдмӧгъяс вежӧм;
3)  Коми Республикаса административно-территориальнӧй единицаяс йылысь тӧдмӧгъяс киритӧм.
7. Реестрсӧ нуӧдӧны Коми Республикаса административно-территориальнӧй тэчасног вежан юалӧмъяс серти Россия Федерацияса нормативнӧй инӧда актъяс, Коми Республикаса оланпасъяс подув вылын.
8. Реестр нуӧдӧм серти уджъяс збыльмӧдан кадколастыс, кутшӧмъясӧс индӧма тайӧ Пӧрадоклӧн 6 пунктын, оз вермы лоны тайӧ Пӧрадоклӧн 7 пунктын индӧм нормативнӧй инӧда актъяс вынсялан лунсянь 60 лунысь дырджык.”.

